B8 HEPATITEA

A hepatite A é unha enfermidade infecciosa aguda producida polo virus da hepatite A (VHA). A infeccién VHA pode
dar lugar a formas inaparentes (asintomaticas e sen aumento das enzimas hepaticas), subclinicas (asintomaticas
con aumento das enzimas) e clinicas, nas que as manifestacions abranguen dende un periodo de sintomas
inespecificos, como falta de apetito, nduseas e malestar xeral, ata a ictericia (cor amarela na pel e mucosas) e
signos de lesion hepatica, con hepatite fulminante en menos do 0'5% dos casos. A duracion dos sintomas é
variable, de entre unha e dias semanas ata varios meses nas formas graves. Non se sabe que se produza infeccion
crénica.

A enfermidade, que ten un periodo de incubacién (tempo transcorrido entre o contacto co virus e o inicio dos
sintomas) de entre 15 e 50 dias, coa media en 28-30 dias, adoita ser moi leve en nenos e mais grave nos adultos,
nos que non é rara a hospitalizacion.

O modo mais comun de transmision do VHA é persoa a persoa, por via fecal-oral, e os abrochos (“brotes” ou
“outbreaks”) adoitan relacionarse co consumo de auga contaminada, de alimentos contaminados polos
manipuladores infectados, incluidos os alimentos que se comen crus ou que foron manipulados despois da stia
coccion; de moluscos crus ou mal cocifiados collidos en augas contaminadas e de vexetais, como leitugas e froitas
contaminadas; ou polas relaciéns sexuais oroanais ou oroxenitais.

A excreccién do VHA e, polo tanto, a posibilidade de transmisién da infecciéon dende unha persoa a outra, ocorre xa
na segunda metade do periodo de incubacién (é dicir, antes de que comecen os sintomas) e contintia algtins dias
despois da aparicidon daictericia (ou durante a actividade maxima das enzimas nos casos sen ictericia). A maioria
dos enfermos non elimina virus despois da primeira semana da ictericia. Non hai eliminacion crénica do VHA.

As melloras de hixiene xeral e ambiental desenvolvidas en Galicia na segunda metade do século XX, fixeron que
cada vez fose menos doada a difusién da infeccidon na poboacién e, en consecuencia, que o nimero de casos da
enfermidade fose caendo ano a ano ata acadar na actualidade un nivel moi baixo de enfermidade na poboacion (con
moi poucos casos ao ano) salpicado, periodicamente, con abrochos que afectan a un maior nimero de persoas,
como o que ocorreu en 2008 e 2009 entre homes que tefien sexo con homes.

Como ainfeccidn deixa inmunidade permanente, outra consecuencia da reducién da difusion da infeccién na
poboacién foi que cada ano foron sendo mais as persoas que non entraron en contacto co VHA de nenos e, polo
tanto, chegaron a idade adulta sendo susceptibles (€ dicir, sen inmunidade). De feito, a enquisa de seroprevalencia
realizada en Galicia en 2013 puxo de manifesto que mais do 85% dos nados de 1984 en diante son susceptibles,
como tamén o son 0 67% dos nados de 1974 a 1983 e 0 31% dos nados de 1949 a 1973.

A mellor proteccion fronte a hepatite A é a vacinacion. Estd recomendada nos contactos estreitos dos enfermos
(ver o Protocolo de vixilancia e control na ligazén de abaixo) e en certos grupos de risco (ver a seguinte ligazon).
No protocolo de vixilancia e control pédense consultar as medidas hixiénicas nas garderias e no dmbito escolar, as
medidas hixiénicas para as persoas que conviven cun enfermo e a prevencion da hepatite A nas

viaxes internacionais.

Nos ultimos anos, en Galicia ocorreron dous abrochos importantes de hepatite A, en 2008/2009 e
2016/2018, que afectaron fundamentalmente a homes que tifian sexo con homes, que adquiriron a enfermidade
durante arelacion sexual. As practicas con maior risco de transmision son as relacions oroanais e oroxenitais.

Para evitar a transmisién da hepatite A durante as relacions sexuais entre homes, a Direccion Xeral de Saude
Publica, fai as seguintes recomendacidns &s persoas que tefien ou prevén que van ter multiples parellas sexuais:

1. Vacinacién

Acoda ao centro de salde onde lle facilitaran a vacinacion tras comprobar que non a padeceu previamente.
2. Siga as seguintes medidas para evitar contaxiarse:

- Lave as mans despois das relacions sexuais (lavese tamén se é posible os gltteos, as ingles e o pene).

- Utilice proteccidn nas relacions sexuais: use luvas de latex cando introduza os dedos ou a man no ano (fisting) e
unha ldmina de latex (tipo dental dam) ou un preservativo cortado en forma de cadrado para o sexo oro-anal.
Poédese conseguir unha lamina de latex tipo dental dam nos paquetes Mirate da Conselleria de Sanidade. Nesta
URL pddese consultar os puntos de distribucion gratuita destes paquetes: http://www.sergas.es/Saude-
publica/Puntos-distribucion-packs-Mirate

- Utilice un preservativo novo con cada persoa e un diferente para cada relacién sexual.
- Cubra cun condén novo calquera obxecto que utilice nas relaciéns sexuais.

- Evite compartir xoguetes sexuais sen proteccion.

